
 
 
 
 
 
 ACTA DA SESIÓN CELEBRADA POLA  XUNTA DE GOBERNO LOCAL  O DÍA  
DOCE  DE FEBREIRO DE 2008, CON CARÁCTER  ORDINARIO. 
 
 SRES. ASISTENTES: 
 
 Alcalde-Presidente   D.  ODÓN C. COBAS GARCÍA 
 Tenentes de Alcalde:  D. ELOY J. IGLESIAS LÓPEZ 
     D. JOSÉ ANTONIO SÁNCHEZ DE LA FUENTE 
       Dª. LUCÍA GONZÁLEZ LOURO 
    Dª. ANA BELÉN PICÓN COTOS 
 
 
 Secretario  D.  CARLOS J. MÉNDEZ -LOSADA ABALO 
 
 Na Casa do Concello de Vedra, sendo as vinte horas e corenta  minutos do 
día  doce de febreiro de dous mil oito, baixo a  Presidencia do Sr. Alcalde-
Presidente don Odón C. Cobas García, reúnese en sesión ORDINARIA a XUNTA DE 
GOBERNO LOCAL, figurando os membros da mesma ó inicio desta acta. 
 Declarado aberto o acto pola Presidencia seguidamente pásanse a trata-los 
asuntos incluídos na seguinte 
 
ORDE DO DÍA 
 
 1º.- Aprobación, se procede, da acta da sesión anterior 
 
 Dáse conta da acta da sesión celebrada o día sete de febreiro do ano que 
andamos, que é aprobada por unanimidade dos asistentes 
 
 2º.- Instancias de obras de particulares 
 
 2..1- Instancia num. 2.291/07 da AA.VV. San Gregorio de San Mamede 
 
 Dáse conta da citada instancia na que don Manuel Carpinteiro Carrillo, en 
representación da AA.VV. San Gregorio de San Mamede de Ribadulla, solicita 
licenza para o asfaltado recinto da festa (1ª fase) , situado en San Gregorio. 
 A Xunta de Goberno, á vista do informe favorable do técnico municipal, 
acorda conceder a licenza solicitada e a exención das taxas e impostos 
municipais correspondentes, ó tratarse dunha obra comunitaria de interese social 
 
 2.2.- Instancia num. 46/08 de dona María Flora Gamallo Otero 
 



 Dáse conta da citada instancia na que a interesada, con domicilio en San 
Pedro de Vilanova, solicita licenza para a construción dunha vivenda unifamiliar 
en Sobredo, en solo de expansión de núcleo rural (N2) segundo o PXOM, cunha 
ocupación máxima inferior ó 30% da parcela neta; num. Plantas S+B+1. Altura 
máxima da cornixa menor a 7,00 mts e un coeficiente inferior a 0,30 m2 de 
superficie edificable baixo teito por cada m2 de parcela neta, segundo o 
proxecto presentado redactado polo arquitecto don Manuel Castro Vila cun 
orzamento de 110.625,39 euros. 
 O prazo para o inicio das obras será de seis meses e de tres anos para o 
seu remate dende a data da concesión de licenza. 
 A Xunta de Goberno, á vista do informe favorable do técnico municipal, 
acorda conceder a licenza solicitada, debendo as obras axustarse ás seguintes 
condicións: construirase de acordo co proxecto presentado; en cumprimento do 
artigo 29 da lei 9/2002, deberá dotar a finca de abastecemento de auga de 
maneira que se garanta a execución deste e do sistema de eliminación de augas 
residuais de xeito simultáneo coa edificación, estando a licenza de primeira 
ocupación condicionada ó seu correcto funcionamento, debendo solicitar a 
preceptiva autorización de Augas de Galicia. Asi mesmo deberase colocar un 
cartel indicador no que se fagan constar os datos dos técnicos directores e 
contratista; ordenanza que se aplica; destino da construción; data da licenza; 
prazo de execución das obras; número de plantas autorizadas e número de 
expediente. 
 Esta licenza non surtirá consecuencias mentres non se faga efectivo o 
pagamento do imposto municipal correspondente, que ascende, segundo 
liquidación provisional, á cantidade de dous mil douscentos doce euros con 
cincuenta e un céntimos (#2.212,51#). 
 
 2.3.- Instancia num. 217/08 de don Luis Louzao Álvarez 
 
 Dáse conta da citada instancia na que o interesado, con domicilio en 
Vilanova, solicita licenza para a construción dun alboio  en Sobredo, en solo de 
núcleo rural (N1), segundo o PXOM, cunha ocupación máxima inferior ó 50% da 
parcela neta; num. Plantas B. Altura máxima da cornixa menor a 7,00 mts e un 
coeficiente máximo de 0,40 m2 de superficie edificable baixo teito por cada m2 
de parcela neta, segundo o proxecto presentado redactado polo arquitecto don 
Antonio Sabucedo Costa cun orzamento de 5.600,00 euros. 
 O prazo para o inicio das obras será de seis meses e de tres anos para o 
seu remate dende a data da concesión da licenza. 
 A Xunta de Goberno, á vista do informe favorable do técnico municipal, 
acorda conceder a licenza solicitada, debendo construirase de acordo co 
proxecto presentado e asimesmo colocar un cartel indicador no que se fagan 
constar os datos dos técnicos directores e contratista; ordenanza que se aplica; 
destino da construción; data da licenza; prazo de execución das obras; número 
de plantas autorizadas e número de expediente. 



 Esta licenza non surtirá consecuencias mentres non se faga efectivo o 
pagamento do imposto municipal correspondente, que ascende, segundo 
liquidación provisional, á cantidade de cento doce (#112,00#) euros 
 
 2.4.- Instancia num. 215/08 de don José Angel Albela Albela 
 
 Dáse conta da citada instancia na que o interesado, con domicilio en San 
Miguel de Sarandón, solicita licenza para a rehabilitación da súa vivenda, 
consistente no cambio do tellado por tella e uralita, de aproximadamente 50 m2 
en Cimadevila, en solo rústico de protección agropecuaria (R2). 
 A Xunta de Goberno, á vista do informe favorable do técnico municipal, 
acorda conceder a licenza solicitada, debendo as obras axustarse ás seguintes 
condicións: non se modificará o volume actual da edificación; non afectarán á 
estructura da mesma e non se alterará a tipoloxía da cuberta existente, debendo 
manter tanto a altura da cornixa como a do cumio, así como as pendentes dos 
faldróns; en cumprimento da lei 9/2002, de ordenación urbanística e protección 
do medio rural de Galicia, a tella será cerámica . Ademais axustaranse ás 
condicións da autorización do Servizo Provincial de Estradas da Consellería de 
Política Territorial, Obras Públicas e Transporte. 
 Esta licenza non surtirá consecuencias mentres non se faga efectivo o 
pagamento do imposto municipal correspondente, que ascende, segundo 
liquidación provisional, á cantidade de trinta e oito euros con sete céntimos 
(#38,07#) 
 
 2.5.- Instancia num. 237/08 de dona Hermitas Carmen María López Mella 
 
 Dáse conta da citada instancia na que a interesada, con domicilio en San 
Miguel de Sarandón, solicita licenza para proceder á parcelación da finca num. 
891 dos planos de acordo da concentración parcelaria de labradio de San Miguel 
de Sarandón, situada en Cimadevila en solo de núcleo rural (N1), en dúas 
parcelas resultantes, segundo o proxecto técnico redactado polo enxeñeiro 
técnico agrícola don gabino Grande Toro. 
 A Xunta de Goberno, á vista do informe favorable do técnico municipal, 
acorda conceder a licenza solicitada, non surtindo consecuencias mentres non se 
faga efectivo o pagamento das taxas municipais correspondentes, que ascenden, 
segundo liquidación provisional , á cantidade de cento vinte #120,00#) euros 
 
 3º.- Dar conta de Resolucións da Alcaldía 
 
 3.1.- Dáse conta da Resolución da Alcaldía de data catro de xaneiro do ano 
que andamos, pola que en relación co expediente de reposición de legalidade por 
obras realizadas por dona Clotilde Fernández Lema en Outeiro -Santa Cruz de 
Ribadulla, ordénase a demolición, no prazo de un mes, das obras realizadas, xa 
quen son incompatibles co  planeamento urbanístico. 
 A Xunta de Goberno dáse por enterada 
 



 3.2.- Dáse conta de Resolucións da Alcaldía de data dez e trinta e un de 
xaneiro e oito de febreiro, pola que se concede tratamento de fisioterapia a: 
Lourdes Iglesias Pegito; Juan Manuel Rendo Turnes; Luís Neira Vázquez; Benigno 
Fernández Martínez; Antonio Carbia Núñez; Salomé Mera Souto; Manuel García 
Vicente; Divina Torre Sánchez; José Rodríguez García; Genaro Rodríguez Trigo ; 
Eladia Rivadulla Lugo; Dolores García Pernas; Jesusa Gómez Martínez; Manuela 
Fuentes Vidal; María Cerdeira Parada; Divina Sigüeiro Fernández; Carmen Parada 
Martínez; Josefa Cornejo García; Manuel Gamás López e Jesús Amenal Núñez. 
 A Xunta de Goberno dáse por enterada 
 
 3.3.- Dáse conta da Resolución da Alcaldía de data catorce de xaneiro do 
ano que andamos, pola que se ordena a prórroga do contrato de traballo de dona 
María del Carmen Iglesias Parada por obra ou servizo, a xornada completa, dende 
o 16 de xaneiro. 
 A Xunta de Goberno dáse por enterada 
 
 3.4.- Dáse conta da Resolución da Alcaldía de data catorce de xaneiro do 
ano que andamos, pola que se ordena a suspensión inmediata das obras  que se 
están a levar a cabo en San Fins de Sales ata tanto non se dispoña das 
preceptivas licenzas municipais de obra ou actividade, xa solicitadas por 
Telefónica Móviles de España, S.A 
 A Xunta de Goberno dáse por enterada 
 
 3.5.- Dáse conta de Resolucións da Alcaldía de data dezasete de xaneiro 
do ano que andamos, pola que en relación coa posible usurpación da posesión do 
ben de dominio público inscrito no Inventario Municipal de Bens co número 480, 
sito no lugar de Sobredo -Vilanova, solícitase informe técnico sobre da 
comprobación dos feitos,  audiencia ó interesado ó respecto einforme de 
Secretaría. 
 A Xunta de Goberno dáse por enterada 
 
 3.6.- Dáse conta da Resolución da Alcaldía de data trinta e un de xaneiro 
do ano que andamos, pola que se acorda incoar expediente para adopción de 
medidas de reposición de legalidade urbanística sobre das obras que se están a 
levar a cabo por don Gerardo M. Albela Lema en San Gregorio, consistentes na 
construción dun alboio anexo á vivenda. 
 A Xunta de Goberno dáse por enterada 
 
 3.7.- Dáse conta das Resolucións da Alcaldía de data catro de febreiro do 
ano que andamos, pola que se ordea a demolición da estructura executada por 
Telefónica Móviles España, S.A na parroquia de San Fins de Sales por non gardar a 
distancia  establecida no PXOM respecto da vía municipal e se denega a licenza 
de actividade solicitada. 
 A Xunta de Goberno dáse por enterada 
   



 3.8.- Dáse conta da Resolución da Alcaldía de data sete de febreiro do ano 
que andamos, pola que se acordan variacións no servizo de axuda no fogar ós 
seguintes beneficiarios : Manuel Mogo Peillet; Manuel Casal Turnes; María de la 
Fuente Reboredo; Daniel Taibo Pereira; María Abeal Freijomil e Josefa Dolores 
Cao Pereiro. 
 A Xunta de Goberno dáse por enterada 
  
 3.9.- Dáse conta da Resolución da Alcaldía de data once de febreiro do ano 
que andamos, pola que se lle concede o servizo de axuda no fogar a don José Bao 
Vaamonde durante 3 horas/semana e unha achega do usuario de 4,39 euros/hora 
de acordo coa tarifa nº 2 a aplicarlle. 
 A Xunta de Goberno dáse por enterada 
 
 4º.- Outros Asuntos 
 
 4.1.- Escrito num. 207/08 de don Manuel Rosende Couto 
 
 Dáse conta do citado escrito no que don Manuel Rosende Couto, cura 
párroco de San Miguel de Sarandón, solicita unha axuda económica para a 
reforma da cuberta da igrexa parroquial de San Miguel de Sarandón, segundo o 
proxecto do Patrimonio histórico cun orzamento de execución material que 
ascende á cantidade de catro mil seiscentos corenta (#4.640,00#) euros. 
 A Xunta de Goberno acorda concederlle unha axuda por importe de 
setecentos (#700,00#) euros dado o interese social do proxecto. 
  
 4.2.- Comunicación da Alcaldía da Coruña 
 
 Dáse conta da citada comunicación da Alcaldía de A Coruña solicitando o 
traslado á Corporación o agradecemento  do Concello de A coruña polo apoio á 
dcelaración da Torre de Hércules como ben de Patrimonio Histórico Mundial. 
  
 Conclúe ó fio das vinte e dúas horas e dez minutos 
 
  
 
 


